
克銅鑼蠻○命五軍都督府程督天下衛所在屯軍人樹

桑棗柿栗胡桃之類○穎國公傅友德請懷遠等縣官地

爲田圃　上曰爾食祿數千而猶請地獨不聞公儀休事

乎德慙而退○靖江王守謙卒

　〈按守謙南昌王孫文正子也初文正有罪謫死桐城上育守謙于宫中敎訓甚篤旣長俾之靖江而陰戰險〉

　〈狎比小人肆爲淫虐　上未忍置于法召還京師戒諭之守謙復肆怨望作詩譏刺　上復容貸使居鳳陽力〉

　〈田冀知稼穡艱難以保富貴經七年以其久歷艱苦復其爵鎮雲南奢縱如故軍民怨咨猶不忍置罪仍召還〉

　〈安置鳳陽益復橫恣強取牧馬暴掠一鄉乃召至京笞而禁錮之至是卒以其長子贊儀爲世子恭愼好學能〉

　〈書〉

二月兪通淵兵克龍里四寨又克洒洞及赤沙上黃洪州

迷洞○詔凡親王及功臣賜謚令禮部行翰林院擬奏請

旨

　〈洪武之尙爲吳也諸功臣死事及有勞而夭者皆榮公侯之爵而傳之謚其于宗室諸子王尙有評卽魯秦二〉

　〈王猶命之曰荒曰愍不以子故廢天下公故終高帝世文臣弗謚也武臣卽都督弗贈侯伯弗謚也至建文而〉

　〈侍制王禕得謚文節矣文臣之有謚自禕始也其謚小臣者亦自禕始永樂制嚴矣終　太宗世文臣之得謚〉

　〈者僅姚恭靖廣孝胡文穆廣而恭靖之爵則公也文臣之有謚僅文穆一也洪熙初始大合故臣凡勞于國值〉

　〈于靑宫三品而上易名者十餘人而後文臣之謚廣然宣英之代猶斤斤焉持其柄而不輕予故文臣之有榮〉

　〈愿也則瑕弗掩也文宗之以爵也文愍之以事也庶幾寓貶矣婦人之有謚也自后妃而外則死節也公主之〉

　〈有謚也自　仁宗之憚愛女始也乳媼之有謚與乳媼之夫之有謚也亦自　宣宗始也方士之有謚也自〉

　〈世宗始也謚而四字淫矣而使方士得之謚淫矣富世宗之季又得二字焉夏文愍持秉則同列皆中謚及〉

--

　〈身以罪死易世而後牽復所得者中下謚也繼而嚴氏持秉則其子爲市焉非　上所甚注懷者必宥而後得〉

　〈卽得之不腆不上謚及身以罪竄削弗謚也夫謚者人主之春秋尊則稱天以命之不尊則與天下共隙之而〉

　〈柰何爲大臣修怨賈利地也然則如之何其必畧採唐朱故事遇大臣以謚請有兪旨則翰林之司篆者爲議〉

　〈而定二謚焉以授禮科科詳之復議而上之閣臣復衷而取　上裁凡文臣二品以上及勛臣親公必謚侯伯〉

　〈之蒞軍府加保傳必謚謚兼美惡二品以下自卿佐以迨庶僚有德行政術亦有謚謚則言官請之禮部裁之〉

　〈有美無惡可也自國初以至先後勛臣若傅友德徐輝祖之類文臣若章溢唐鐸胡儼魏源之類武臣若劉玉〉

　〈馬永王效之類諫臣若楊瑄黃鞏王思楊爵之類儒林若吳與弼陳獻章胡居仁之類文苑若李夢陽何景明〉

　〈楊愼李攀龍之類追之以謚可也勛臣若李善長馮勝廖永忠耿炳文丘福之類文臣若陳循徐有貞之類追〉

　〈之以謚謚而不盡蔽瑕可也又若干謙者易之以上謚可也萬安劉吉汪鋐張瓚者易之以下謚可也凡此數〉

　〈者皆謂與天下共隙之操法于賞罰之外而勿使人得而議其後者也〉

列侯諸將練兵西北諸塞○高麗李成桂幽其主瑶而自

王

三月克楊潮三達及龍寨兩洞俘斬蠻賊數多諸洞悉平

○舳艫侯朱壽率舟師海運

四月二十五日　皇太子薨謚曰懿文○凉國公藍玉征

罕東〈西戎部落〉○都督總兵聶緯討建昌叛酋月魯帖木兒

五月兪通淵班師回京　上進封越雋侯○陞陝西寧夏

衛副千户何忠爲指揮僉事先是忠以所管軍士缺伍削

官以副千户郭德代之忠乃詣闕自陳　上問曰爾非萬

户何勝孫乎忠對曰是也　上諭兵部曰忠之祖勝昔爲

